
AKTA LALULINTAS JALAN RAYA
(PENGGAL 68)

PERATURAN-PERATURAN LALULINTAS JALAN RAYA
(PELESENAN KENDERAAN BERMOTOR DAN TRELER), 2013

Pada menjalankan kuasa yang diberikan oleh bab 93 dari Akta Lalulintas
Jalan Raya, maka Menteri Perhubungan, dengan titah perkenan Kebawah Duli
Yang Maha Mulia Paduka Seri Baginda Sultan dan Yang Di-Pertuan, dengan ini
membuat Peraturan-Peraturan yang berikut —

BAHAGIAN |
PERMULAAN

Gelaran.

1. Peraturan-Peraturan ini boleh digelar sebagai Peraturan-Peraturan Lalulintas
Jalan Raya (Pelesenan Kenderaan Bermotor dan Treler), 2013.

Tafsiran.

2. Dalam Peraturan-Peraturan ini, melainkan jika maksudnya berkehendakkan
makna yang lain —

“peniaga” bermakna seseorang yang kepadanya suatu lesen am peniaga telah
dikeluarkan di bawah bab 10 dari Akta Lalulintas Jalan Raya (Penggal 68)
selepas ini disebut sebagai Akta itu,;

“Pengarah” mempunyai makna sama seperti dalam bab 2;

“lesen” bermakna suafu lesen kenderaan bermotor atau treler yang
dikeluarkan di bawah peraturan 4,

“daftar” bermakna daftar yang disimpan oleh Pengarah di bawah bab 4.

BAHAGIAN II
PELESENAN KENDERAAN BERMOTOR DAN TRELER
Syarat-syarat hendaklah dipenubhi.
3. Seseorang pegawai melesen tidak boleh mengeluarkan atau memperbaharui
suatu lesen kenderaan bermotor atau treler sehingga kenderaan bermotor atau
treler itu telah sempurna didaftarkan di bawah bab 5 dan dia berpuas hati

bahawa kenderaan bermotor atau treler itu tidak berbeza dalam sebarang hal dari
butir-butir dalam daftar.

Pengeluaran lesen.

4. (1} Tiap-tiap lesen kenderaan bermotor atau treler yang dikeluarkan
hendaklah dalam borang yang ditentukan oleh Pengarah.

{2) Lesen-lesen kenderaan bermotor dan treler hendaklah dikeluarkan oleh
Pengarah atau mana-mana orang yang diberi kuasa secara bertulis olehnya.

Permohonan bagi mendapatkan lesen.

5. (1} Seseorang yang ingin mendapatkan atau memperbaharui suatu lesen
hendaklah membuat suatu permohonan kepada Pengarah dalam borang
sebagaimana yang mungkin ditentukan olehnya dan memberikan butir-butir yang
dikehendaki di dalamnya.

(2) Tiap-tiap permohonan bagi mendapatkan suatu lesen hendaklah,
melainkan jika diarahkan selainnya oleh Pengarah, dikemukakan kepada pegawai
melesen tidak melebihi 3 bulan sebelum tarikh lesen itu dicadangkan hendak
berkuatkuasa.

(3} Tiap-tiap permohonan lewat bagi pembaharuan lesen yang melimpasi
hari terakhir tarikh tamat tempohnya hendaklah dikenakan bayaran terlewat
bayar sebagaimana yang dinyatakan dalam Jadual Ketiga.

Syarat-syarat lesen.

6. Sesebuah kenderaan bermotor atau treler tidak boleh digunakan dengan
melanggar apa-apa syarat yang ditetapkan dalam lesen itu atau di bawah Akta itu
atau sebarang peraturan yang dibuat di bawahnya.

Perubahan syarat.
7. (1} Seseorang itu hendaklah memohon suatu lesen baru jika —

{a) pemegang suatu lesen kenderaan bermotor atau treler berhasrat
hendak menggunakan kenderaan bermotor atau treler itu bagi suatu tujuan
yang dibenarkan selainnya oleh lesen itu; atau

(b) selepas suatu lesen dikeluarkan, sesebuah kenderaan bermotor
atau treler diubah supaya duti yang lebih tinggi atau duti dari kelas yang
berlainan dikehendaki dan lesen itu dengan yang demikian menjadi tidak
sah.

(2) Jika suatu lesen baru dikeluarkan dalam hal keadaan yang dinyatakan

dalam peraturan kecil (1), Pengarah atau mana-mana orang yang diberi kuasa
olehnya hendaklah meminda dengan sewajarnya daftar dan buku pendaftaran.

Kenderaan hendaklah menepati dengan Akta.

8. (1) Tiada kenderaan bermotor atau treler boleh dilesenkan melainkan jika
kenderaan bermotor atau treler itu menepati dalam semua hal dengan syarat-
syarat yang ditetapkan dalam Akta itu dan Peraturan-Peraturan ini.

(2) Pengarah boleh mengecualikan secara bertulis mana-mana kenderaan
bermotor atau treler dari kehendak-kehendak dalam peraturan kecil (1) tertakluk
kepada syarat-syarat sebagaimana yang mungkin dikenakan olehnya.

Lesen tidak dapat dibaca tidak boleh dipamerkan.

9. Tiada sesiapa pun boleh mempamerkan pada mana-mana kenderaan
bermotor atau treler apa-apa lesen yang angka-angka atau butir-butirnya telah
menjadi tidak dapat dibaca atau warnanya telah menjadi berubah kerana pudar
atau pun selainnya.

Lesen duplikat.

10. (1) Apabila didapati sehingga memuaskan hati pegawai melesen bahawa
lesen kenderaan bermotor atau treler yang dikeluarkan kepada mana-mana orang
telah hilang atau musnah, atau butir-butir penting secara tidak sengaja telah
terpadam, pegawai melesen berkuasa mengeluarkan, setelah bayaran sebanyak
$10 dibuat, salinan lesen kenderaan bermotor atau treler itu dengan perkataan
“Duplikat” ditulis di atasnya.

(2) Mana-mana orang yang dengan mengetahui menyimpan atau ada dalam
milikannya suatu lesen asal dan juga suatu lesen duplikat adalah melakukan
suatu kesalahan dan boleh jika sabit kesalahan dikenakan suatu denda tidak
melebihi $500.

Tempoh lesen.

A
11. Suatu lesen kenderaan bermotor atau treler, melainkan jika dibatalkan lebih
awal, adalah sah bagi suatu tempoh selama 12 bulan dari tarikh yang dinyatakan
dalam lesen itu, kecuali sesebuah kenderaan perkhidmatan awam apabila suatu
lesen boleh dikeluarkan bagi suatu tempoh tidak kurang dari 3 bulan daripada
tarikh yang dinyatakan dalam lesen itu:

Dengan syarat bahawa Pengarah boleh atas budi bicaranya membenarkan
sebarang tempoh yang lebih pendek sebagaimana yang dianggapnya perlu,
tempoh yang kurang itu tidak boleh kurang dari satu bulan.

Tiada pengguna.
12. (1) Seseorang pemilik berdaftar yang mengaku sebagai dikecualikan dari
membuat apa-apa bayaran lesen kerana tidak menggunakan mana-mana

kenderaan bermotor atau treler hendaklah memberi notis tidak menggunakan itu
dalam borang sebagaimana yang mungkin ditentukan oleh Pengarah.

{2) Sesebuah kenderaan bermotor atau treler yang diisytiharkan sebagai
tiada pengguna tidak boleh digunakan di atas jalan raya awam.

{3) Pemilik berdaftar kenderaan bermotor atau treler itu hendaklah
memberi notis terlebih dahulu kepada Pengarah jika kenderaan bermotor atau
treler itu dikehendaki untuk dipindahkan dari satu tempat ke satu tempat lain
dalam tempoh ia tidak digunakan.

{4) Sesebuah kenderaan bermotor atau treler yang dilaporkan telah dicuri
tidaklah dikehendaki untuk mematuhi kehendak-kehendak peraturan ini.

(5) Mana-mana orang yang —

{a) dalam notis tidak menggunakannya di bawah peraturan kecil {1}
memberi sebagai alamat di mana kenderaan bermotor atau treler itu
disimpan suatu alamat di mana kenderaan bermotor atau treler itu
sebenarnya tidak disimpan demikian; atau

(b) gagal memberitahu Pengarah jika sesebuah kenderaan bermotor
atau treler yang dimasukkan dalam notis tiada pengguna dipindahkan dari
satu tempat ke satu tempat lain dalam tempoh ia tidak digunakan,

adalah melakukan suatu kesalahan.

{6) Suatu permohonan untuk dikecualikan dari membayar bayaran lesen
hendaklah dibuat bagi suatu tempoh tidak melebihi satu tahun.

(7) Suatu permohonan baru hendaklah dibuat selepas tamat tempoh satu
tahun jika pengecualian bagi suatu tempoh yang selanjutnya dikehendaki.

(8) Bayaran sebanyak $5 hendaklah kena dibayar bagi setiap notis yang
diberikan di bawah peraturan kecil (1).

(9) Keputusan Pengarah atas setiap permohonan tersebut adalah
muktamad.

(10) Kegagalan untuk mematuhi peraturan ini —

fa) boleh menghilangkan kelayakan pemilik untuk mendapatkan
pemulangan bayaran atau pengecualian bayaran lesen; dan

(b menghendaki pemilik untuk membayar semua bayaran lesen yang
masih belum dijelaskan dari tarikh terakhir tamat tempoh lesen itu.

Bayaran ke atas lesen.

13. (1) Bayaran yang akan dikenakan ke atas lesen-lesen ada dinyatakan dalam
Jadual Pertama:

Dengan syarat bahawa —

{a) bayaran ke atas suatu lesen yang dikeluarkan yang sah bagi tempoh
selama 6 bulan adalah 55 peratus dari bayaran tahunan;

(b} bayaran ke atas suatu lesen yang dikeluarkan yang sah bagi tempoh
kurang dari 6 bulan adalah pada kadar 10 peratus dari bayaran tahunan bagi
setiap bulan.

(2) Pemegang suatu lesen kenderaan bermotor atau treler selain dari suatu
lesen yang dikeluarkan bagi suatu tempoh yang sah selama kurang dari 6 bulan,
apabila menyerahkannya untuk dibatalkan kepada seseorang pegawai melesen,
adalah berhak mendapat pemulangan bayaran yang dikira mengikut ringgit yang
hampir genap dalam 1/12 bahagian dari bayaran tahunan yang kena dibayar ke
atas lesen itu bagi setiap bulan kalendar genap tempoh lesen itu masih berjalan.

(3] Untuk mendapatkan pemulangan bayaran di bawah peraturan kecil (2),
pemegang hendaklah, sebagai tambahan kepada kehendak di bawah peraturan
itu, sekurang-kurangnya 14 hari sebelum penyerahan tersebut, menghantar
kepada pegawai melesen itu suatu notis tiada pengguna berserta dengan buku
pendaftaran yang berkaitan dengannya lesen itu diserahkan.

Laporan pegawai pemeriksa kepada pegawai melesen.

14. (1) Apabila seseorang pegawai pemeriksa memeriksa sesebuah kenderaan
bermotor atau treler menurut bab 7, dia hendaklah membuat suatu laporan dalam
borang sebagaimana yang mungkin ditentukan oleh Pengarah dan
mengemukakan satu salinan laporan itu kepada pegawai melesen.

(2) Setelah laporan itu diterima, pegawai melesen hendaklah
menimbangkan dan memutuskan sama ada atau tidak kenderaan bermotor atau
treler itu dibina demikian atau dalam keadaan yang akan menjadi sumber bahaya
kepada mana-mana orang yang membuat perjalanan di dalam kenderaan itu, atau
kepada pengguna-pengguna lain jalan raya, atau akan merosakkan jalan raya itu
sendiri, atau melanggar peruntukan-peruntukan Akta itu atau sebarang Peraturan
yang dibuat di bawahnya.

(3) Jika akibat dari suatu laporan yang dikemukakan kepadanya di bawah
peraturan kecil (1), suatu bayaran yang dinyatakan dalam Jadual Kedua
hendaklah kena dibayar berkaitan' dengan sebarang pemeriksaan sesebuah
kenderaan bermotor atau treler di bawah peraturan ini.

{4) Pegawai melesen tidak boleh menerima apa-apa permohonan lanjut
bagi suatu lesen berkaitan dengan kenderaan bermotor atau treler itu melainkan

jika dan sehingga bayaran di bawah peraturan kecil (3} dibuat:

Dengan syarat bahawa jika kemudiannya Pengarah, di bawah proviso
kepada bab 9, membatalkan keputusan pegawai melesen yang membatalkan atau

enggan membaharui lesen tersebut, bayaran yang telah dibuat di bawah
peraturan kecil {3} hendaklah dipulangkan.

{5) Bayaran yang dibuat di bawah peraturan kecil (4} tidaklah menjejaskan
sebarang prosiding jenayah yang mungkin dibawa terhadap pemilik kenderaan
bermotor atau treler tersebut.

Memberikan keterangan tentang spesifikasi kenderaan bermotor.

15. Tiap-tiap pemilik sesebuah kenderaan bermotor atau treler hendaklah, jika
dikehendaki demikian oleh seseorang pegawai melesen, memberikan keterangan
yang mungkin dengan munasabah ada padanya atau dapat diperolehi olehnya
berhubung dengan spesifikasi sesebuah kenderaan bermotor atau treler apabila
kenderaan tersebut dilesenkan.

Pemberian keterangan oleh peniaga.

16. Tiap-tiap peniaga hendaklah, apabila diminta, memberikan kepada mana-
mana pegawai melesen semua spesifikasi mana-mana kenderaan bermotor atau
treler yang dibeli atau dijual olehnya berserta dengan nama dan alamat mana-
mana orang yang kepadanya dia mungkin telah menjual atau yang daripadanya
dia mungkin telah membeli kenderaan bermotor atau treler tersebut.

BAHAGIAN III
MELEKATKAN LESEN

Kedudukan lesen.

17. Tiap-tiap lesen kenderaan bermotor atau treler hendaklah dibawa di atas
kenderaan —

{a) dalam hal sesebuah motosikal, dalam kedudukan yang mudah
dilihat di sebelah kiri kenderaan di hadapan tempat duduk pemandu;

(b) dalam hal sesebuah motosikal dengan kereta sisi, dalam kedudukan
yang mudah dilihat di sebelah kiri hendal kenderaan atau sebelah kiri
kombinasi di hadapan tempat duduk pemandu;

(c) dalam hal sesebuah treler, pada cermin depan kenderaan bermotor
yang dipasang dengannya;

{d] dalam hal sesebuah kenderaan bermotor yang digunakan di bawah
suatu lesen peniaga, pada plat pengenalan hadapan;

(e) dalam hal semua kenderaan bermotor, pada sudut bawah sebelah
kiri cermin depan menghala ke hadapan supaya boleh dilihat dengan jelas
dari depan pada setiap masa sama ada kenderaan itu bergerak atau sedang
berhenti.

Lesen hendaklah boleh dilihat apabila dilekatkan pada kenderaan bermotor atau treler.

18. Lesen itu hendaklah dilekatkan dengan cara menghadap ke atas dan
hendaklah boleh dilihat dengan jelas pada setiap masa pada waktu siang oleh
seseorang yang berdiri di depan kenderaan bermotor atau treler itu atau pada
sebelah Kkiri atau sisi kirinya.

Bentuk pemegang lesen.

19. Dalam hal sesebuah motorsikal, sesebuah motorsikal dengan kereta sisi dan
sesebuah motorsikal yang digunakan di bawah suatu lesen peniaga, lesen itu
hendaklah dipasang pada dulang kalis cuaca yang sesuai dimensinya dan
hendaklah dilekatkan pada kenderaan yang sudah ditentukan.

Hukuman.
20. Mana-mana orang yang menggunakan sesebuah kenderaan bermotor atau
treler di atas mana-mana jalan raya tanpa suatu lesen yang sah dilekatkan dengan
cara yang ditentukan, adalah melakukan suatu kesalahan dan boleh dikenakan
denda sebanyak $200, dihukum penjara selama 2 bulan atau kedua-duanya
sekali.
BAHAGIAN IV

LESEN AM PENIAGA
Tujuan lesen am peniaga dikeluarkan.
21. Pemegang suatu lesen am peniaga boleh selain dari menggunakan sesebuah
kenderaan bermotor atau treler di bawah lesen tersebut bagi maksud-maksud
yang dinyatakan di bawah bab 11, menggunakan sesebuah kenderaan bermotor
di bawah lesen tersebut bagi tujuan menunda sebuah kenderaan bermotor yang
telah rosak.

Tempoh kesahan lesen am peniaga.

22. Suatu lesen am peniaga adalah sah bagi suatu tempoh selama satu tahun dari
tarikh lesen itu dikeluarkan:

Dengan syarat bahawa lesen itu tidak lagi sah jika peniaga berhenti
menjalankan perniagaan yang baginya lesen itu dikeluarkan.

Bayaran bagi lesen am peniaga.
23. Bagi setiap tanda pengenalan berasingan yang dimasukkan dalam suatu

lesen am peniaga, bayaran tahunan hendaklah dikenakan sebagaimana yang
dinyatakan dalam Jadual Pertama.

Rekod kenderaan bermotor yang digunakan di bawah autoriti lesen am peniaga.
24. (1) Pemegang suatu lesen am peniaga hendaklah menyimpan dalam bentuk
yang ditentukan oleh Pengarah suatu rekod setiap kali sesebuah kenderaan
bermotor atau treler digunakan di bawah autoriti lesen tersebut.

{2) Suatu rekod yang disimpan di bawah peraturan kecil (1) hendaklah

ditunjukkan untuk diperiksa apabila diminta oleh seseorang pegawai polis,
pegawai melesen atau pegawai pemeriksa.

BAHAGIAN V
AM

Hukuman.

25. Seseorang yang gagal mematuhi atau yang melanggar sebarang peruntukan
atau sebarang kehendak Peraturan-Peraturan ini adalah melakukan suatu
kesalahan dan boleh jika sabit kesalahan dikenakan suatu denda tidak melebihi
$500 dan, dalam hal sabitan kedua atau berikutnya, suatu denda tidak melebihi
$1,000.

Pindaan Peraturan 1 dari Penggal 68.

26. Bahagian III, Jadual Kedua, Jadual Ketiga dan Jadual Kedua Belas kepada
Peraturan-Peraturan Lalulintas Jalan Raya adalah dimansuhkan.

JADUAL PERTAMA
(peraturan-peraturan 13 dan 23)

Cukai yang kena dibayar ke atas bayaran Lesen Tahunan

Autosikal, motorsikaldan  $2.25 ‘
kereta persendirian (cukai minimum $3)
setahun
Teksi-------------- $4.50 setahun Cukai bagl setiap
) Komersil - - - - ------- $4.50 setahun 100 sentimeter
L) padu atau
. Bus bermotor - - - - - - - - $6 setahun sebahagiannya
dari kapasiti
Treler - - ------------ $10 setahun silinder.
Lesen am peniaga - - - - $100 setahun berkaitan
R dengan setiap tanda
pengenalan. J

1. Sen ganjil hendaklah dikira sebagai $1 dalam mengira cukai yang kena
dibayar.

2. Kapasiti padu sesebuah kenderaan bermotor adalah kapasiti padu yang
ditunjukkan dalam spesifikasi pembuat, atau, jika spesifikasi itu tidak ada,
hendaklah dikira oleh pegawai melesen.

JADUAL KEDUA
(peraturan-peraturan 14(3) dan (4})

Bayaran yang kena dibayar atas pemeriksaan

Ujian Pertama —
Kenderaan bermotor atau treler $5

Motorsikal $2

Ujian berikutnya —
Kenderaan bermotor atau treler $10

Motorsikal $4

JADUAL KETIGA
{peraturan 5(3})

Bayaran Tahunan yang kena dibayar atas permohonan lewat

Lewat Bayaran
1 bulan 10%
2 bulan _ 20%
3 bulan 30%
4 bulan 40%
5 bulan 50%
6 bulan 55%

Diperbuat pada hari ini 6 haribulan Jamadilakhir, Tahun Hijrah 1434
bersamaan dengan 17 haribulan April, 2013.

PEHIN ORANG KAYA HAMZAH PAHLAWAN
DATO SERI SETIA AWANG HAJI ABDULLAH
BIN BEGAWAN MUDIM DATO PADUKA HAJI BAKAR
Menteri Perhubungan,
Negara Brunei Darussalam.

